
Seduta tat-28 ta' Jannar, 2013

Appell Civili Numru. 26/2004/1

Sydney ELLUL SULLIVAN

VS

IL-KUMMISSARJU TAL-PULIZIJA u I-Avukat Generali

1. Dan huwa appell minn sentenza moghtija mill-
Prim’Awla tal-Qorti Civili (Sede Kostituzzjonali) (aktar il
quddiem imsejha “I-Ewwel Qorti”) fit-30 ta’ Marzu, 2012, |i

biha u ghar-ragunijiet hemm imfissra, ¢ahdet it-talbiet tar-
rikorrent appellant frikors imressag minnu fis-26 ta’ Lulju,
2004, li fih talab rimedju ghaliex jghid li garrab ksur tal-
jeddijiet tieghu ghal smigh xieraq u I-prezunzjoni ta’ I-
inno¢enza taht [-artikolu 39(5) tal-Kostituzzjoni tar-
Repubblika ta’ Malta (aktar ’il quddiem imsejha “il-
Kostituzzjoni”) u tant l-artikolu 6 tal-Konvenzjoni ghall-
Protezzjoni tad-Drittijiet tal-Bniedem u tal-Libertajiet
Fundamentali (aktar ’il quddiem imsejha “il-Konvenzjoni”)
f'sentenza li nghatat mill-Qorti tal-Appell Kriminali fil-15 ta’
Lulju, 2004 fl-ismijiet “ll-Pulizija vs Sydney Ellul Sullivan”
billi sabet li r-rikorrent ma kien garrab ksur tal-ebda
wiehed mill-jeddijiet fundamentali tieghu;

2. Fir-rikors imressaq minnu fis-26 ta’ Lulju, 2004, ir-
rikorrent appellant kien talab li I-Ewwel Qorti “joghgobha
tiddikjara li gew vjolati d-drittijiet fondamentali tieghu kif
protetti bl-artikolu 39 u in partikolari s-subartikolu 5 tal-
istess artikolu tal-Kostituzzjoni u l-artikolu 6 tal-Ewwel
Skeda tal-Att dwar il-Konvenzjoni Ewropeja (Kapitolu
319), u b’hekk u konsegwentement joghgobha tanulla u
thassar il-precitat sentenza tal-Qorti ta’ I-Appell Kriminali
tal-15 ta’ Lulju, 2004, fl-ismijiet Il-Pulizija vs Sydney Ellul
Sullivan billi mehuda in vjolazzjoni ta’ I-istess drittijiet
fondamentali tieghu u taghtih kull rimedju iehor li jidhrilha
xieraq u opportun’;

3.  Fit-Twegiba mressga minnhom fid-29 ta’ Lulju,
2004, l-intimati appellati kienu laqghu ghat-talbiet tar-
rikorrent appellant billi ¢ahdu li sar ksur tal-jedd ta’ smigh
xieraq billi galu Ii I-proceduri kienu komplikati, kien jahti
fbic¢a ghalihom I-istess rikorrent li ma mexxiex il-kaz
tieghu b’ghaqgal, u li fkull kaz, id-dewmien ma jwassalx
ghat-thassir tas-sentenza izda ghall-ghoti ta’ kumpens.
Dwar ix-xilja tal-ksur tal-jedd ghall-prezunzjoni tal-
innoc¢enza, qalu li s-sejbien ta’ htija ma sehhx minhabba t-
thaddim ta’ xi qlib tal-imsemmija prezunzjoni (l-izjed
ladarba I-bi¢¢a |-kbira tar-reati li kien mixli bihom ma
kenux reati tant I-Ordinanza dwar id-Dwana) izda ghaliex
il-qorti kompetenti waslet ghal dak I-apprezzament fuq il-
provi mressga. Minkejja li, Fkull kaz, il-ligi nnifisha (fil-Kap
77) taghti li I-prezunzjoni tingaleb fuhud mir-reati |Ii

taghhom ir-rikorrent appellant instab hati. Dwar I-ilment i
huwa nstab hati fuq provi li ma kenux ammissibbli, jghidu
li I-fehma tal-espert barrani dwar il-falsifikazzjoni tat-timbri
wzati ma hijiex biss opinjoni, imma fatt |i jikkostitwixxi
prova ammissibbli;

4. i I-Ewwel Qorti waslet ghad-decizjoni taghha wara
li ghamlet dawn il-konsiderazzjonijiet:

“Illi 1-Qorti ghandha quddiemha talba sabiex jigi iddikjarat
illi ir-rikorrenti sofra ksur tad-drittijiet fundamentali tieghu
relatati ma’ smigh xieraq fi Zzmien ragonevoli ta’ kawza
kriminali ai termini tal-Artikolu 39 tal-Kostituzzjoni u tal-
Artikolu 6 tal-Iskeda tal-Att Dwar il-Konvenzjoni Ewropea.

“ll-Qorti ghandha ukoll talba sabiex jigi dikjarat illi I-intimati
Kisru id-dritt tar-rikorrenti relatat mal-presunzjoni tal-
innocenza ai termini tal-Artikolu 39 sub-artikolu 5 tal-
Kostituzzjoni ta’ Malta u tal-Artikolu 6 tal-Ewwel Skeda tal-
Att Dwar il-Konvenzjoni Ewropea.

“Illi 1-Qorti ser tibda sabiex tittratta I-allegazzjoni tal-ksur
tad-dritt tar-rikorrenti ghal smigh xieraq fi Zmien
ragonevoli.

“Illi I-Artikolu 39 tal-Kostituzzjoni ta’ Malta jghid hekk :

“‘Kull meta xi hadd ikun akkuzat b’reat kriminali huwa
ghandu, kemm-il darba l-akkuza ma tigix irtirata, jigi
moghti smigh xieraq fi Zmien ragonevoli minn Qorti
indipendenti u imparzjali imwaqqfa b’ligi”.

“L-artikolu 6 tal-Ewwel Skeda tal-Kap. 319 tal-Ligijiet ta’
Malta dwar il-Konvenzjoni Ewropea ghall-Protezzjoni tad-
Drittijiet tal-Bniedem u I-Libertajiet Fundamentali jghid
hekk:-

“Fid-decizjoni tad-drittijiet Civili u tal-obbligi tieghu jew ta’ xi
akkuza kriminali kontra tieghu, kulhadd huwa ntitolat ghal
smigh imparzjali u pubbliku fi Zmien ragjonevoli minn
tribunal indipendenti u imparzjali mwaqqaf b’ligi. Is-
sentenza ghandha tinghata pubblikament izda I-istampa u
I-pubbliku jista’ jigi eskluz mill-pro¢eduri kollha jew minn

parti minnhom fl-interess tal-morali, tal-ordni pubbliku jew
tas-sigurta’ nazzjonali fsocjeta’ demokratika, meta |I-
interessi tal-minuri jew il-protezzjoni tal-hajja privata tal-
partijiet hekk tehtieg, jew safejn ikun rigorozament
mehtieg fil-fehma tal-Qorti fcirkostanzi specjali meta |-
pubblicita’ tista’ tippregudika l-interessi tal-gustizzja”

“II-Qorti tirreferi ghas-sentenza moghtija fil-kawza fl-
ismijiet Central Mediterrranean Development
Corporation Limited vs Avukat Generali*, deciza fl-14
ta’ Novembru 2002 mill-Prim’Awla tal-Qorti Civili (Sede
Kostituzzjonali) fejn il-Qorti ghamlet referenza ghall-kawzi
Vocaturo vs ltaly? u G.H vs Austria®, fejn il-Qorti
Ewropea qalet li: ‘It is for contracting states to organise
their legal systems in such a way that their Courts can
guarantee the right to everyone to obtain a final decision
on disputes relating to civil rights and obligations within a
reasonable time”. Izda I|-istess Qorti ghamlet referenza
wkoll ghall-gurisprudenza tal-Qorti Ewropea fosthom
Harris, O’Boyle Warbick®, u li permezz taghha gie ritenut li
sabiex jigi stabbilit jekk kienx hemm dewmien |i mhux
ragonevoli, hemm bzonn |i jigu kkunsidrati t-tliet fatturi
segwenti:

(a) il-komplessita’ tal-kaz;

(b) I-imgieba tal-Qorti;

(c) I-imgieba ta’ min ikun qed jaghmel il-lament.

llli fid-dawl ta’ dawn il-principji stabbiliti mill-Qorti Ewropea,
il-Prim’Awla tal-Qorti Civili (Sede Kostituzzjonali) fis-
sentenza msemmija aktar il fug®, irriteniet li l-obbligu tal-
istat li jara li jkun hemm decizjoni finali fi Zzmien ragonevoli
irid jigi bilan¢jat ma’ privileggi ohra moghtija lic-Cittadini.
Huwa facli li tillimita n-numru ta’ I-appelli billi tgholli I-ispiza
necessarja b’'mod i ftit jkunu dawk i jkunu jistghu
jaffordjaw id-doppio esame tal-kaz taghhom, jew billi
tillimita d-dritt ta’ I-appell ghal Certi kazijiet biss, b’mod Ii ¢-
Cittadin jasal li jkollu ¢ans wiehed biss biex jitlob remedju.
Ghalhekk, dak [li hu “Zmien ragjonevoli” ghad-

! Rikors Numru. 21/2002/1

2ECHR: 24 ta’ Mejju, 1991

® ECHR: 3 ta’ Ottubru, 2000

* Law of the European Convention on Human Rights

® Central Mediterranean Development Corporation Limited vs Avukat Generali deciza nhar 1-14 ta’ Novembru
2002 mill-Prim’ Awla tal-Qorti Civili (Sede Kostituzzjonali)

determinazzjoni ta’ kawza, irid jigi kunsidrat fid-dawl ta
drittijiet ohra moghtija lic-Cittadin, drittijiet li hekk kif jigu
uzufruttwati  jwasslu, necessarjament, ghal numru
konsiderevoli ta’ petizzjonijiet imressqa quddiem |-
Onorabbli Qorti ta’ I-Appell li jridu, bid-debita attenzjoni u
reqqa, jigu konsidrati minn dak it- Tribunal’.

‘Il 1-Qorti imbaghad ghaddiet biex taghmel referenza
ghall-kawzi decizi mill-Qrati ta’ Malta fejn il-lanjanza tal-
attur i d-dritt tieghu ghal smiegh xieraq fi Zmien
ragonevoli kien inkiser giet akkolta. lI-Qorti semmiet id-
decizjoni tal-Qorti Kostituzzjonali moghtija fil-kawza fl-
ismijiet Manduca vs Onorevoli Prim Ministru deciza
nhar it-23 ta’ Jannar 1995, fejn ksur taz-zmien ragjonevoli
gie ravvizat meta I-Qrati kienu hadu aktar minn hdax-il
sena biex qatghu I-kwistjoni dwar il-kompetenza o meno
tal-Bord dwar il-Kontroll tal-Kiri tar-Raba, tul ta’ zmien li
dik il-Qorti iddeskriviet bhala “wiehed eccessiv fic-
Cirkustanzi u ghalhekk aktar ingustifikat”;  kif ukoll id-
decizjoni tal-Qorti Kostituzzjonali fil-kawza Xuereb
George vs Registratur tal-Qrati et deciza fit-8 ta’
Novembru, 2004 fejn gie wkoll ravvizat dewmien esagerat
u dan peress li kawza ghall-esekuzzjoni ta’ sentenza
b’talba ghall-hrug ta’ Mandat in factum kienet damet kwazi
tmintax-il-sena biex tigi deciza.

“ll-Qorti taghmel referenza wkoll ghall-kawza fl-ismijiet
Ebcin v. Turkey® fejn il-Qorti rriteniet li ghalkemm |-
investigazzjoni ghar-reat kienet bdiet ‘fairly promptly and
carried out against a backdrop of terrorist acts perpetrated
in the name of an illegal organization’, I-aggressuri gew
arrestati sitt snin wara. |l-pro¢eduri kontra wiehed mill-
imputati hadu aktar minn seba’ snin filwaqt li I-proceduri
kontra |-komplici tieghu kienu ghadhom ghaddejjin. |-
Qorti qalet ukoll li ghalkemm [-aggressuri kienu inghataw
sentenzi ta’ prigunerija fit-tul, il-fatt li |-pro¢eduri hadu
daqgshekk fit-tul tellef mill-effettivita’ tal-istess sentenza u
tellef ukoll |I-element ta’ deterrent li pro¢eduri bhal dawn
ghandhom ikollhom. Tenut kont ta’ dan kollu, I-Qorti
waslet ghall-konkluzjoni Ii I-awtoritajiet tat- Turkija failed to

® ECHR: I ta’ Frar 2011 (application no. 19506/05)

conduct effective criminal proceedings that satisfied the
requirement of promptness’.

“Ikkunsidrat :

“i mill-gurisprudenza citata aktar il fuq, jidher car Ii fejn
iI-Qrati sabu ksur ta’ I-artikolu 6 tal-Konvenzjoni Ewropea,
dan sar fejn id-dewmien, mehud kont il-vertenza, kien
wiehed twil u esagerat izzejjed. Issa dak li trid tezamina I-
Qorti huwa jekk fi¢-Cirkustanzi partikolari tal-kaz odjern, u
ai termini tal-gurisprudenza citata aktar il fuq, il-kaz kienx
wiehed kumpless Ii allura wassal ghal c¢ertu dewmien (u
Jjekk tali dewmien kienx qustifikat), tevalwa I-imgieba tal-
Qorti u tevalwa wkoll I-imgieba ta’ min qed jaghmel il-
lament. Min-naha taghhom I-Avukat Generali, u |-
Kummissarju tal-Pulizija, permezz tar-risposta taghhom’,
jikkontendu li I-kaz in ezami kien wiehed kumpless Ii kien
jinvolvi mhux biss is-smiegh ta’ hafna xhieda (u dan fih
innifsu huwa maghruf Ii jiehu z-zmien tieghu) izda wkoll ta’
ezamijiet xjentifici u paraguni ta’ hafna dokumenti u anke
xhieda mill-esteru u perizji. Dawn il-fatturi kollha huma
fatturi i minnhom innifishom jirrikjedu ¢ertu zmien u zgur li
ma jistghux jittiehdu b’mod legger. Anzi I-Qorti tirrileva li
kien ikun fkaz li dawn I-istess fatturi ma jinghatawx il-piz li
kien hagghom ghal ragunijiet ta’ heffa u speditezza, Ii d-
drit ghal smiegh xieraq ikun vjolat. Mill-process kriminali
allegat mal-atti tal-kawza odjerna, jirrizulta bl-aktar mod
Car u ampju li I-volum ta’ dokumenti u xhieda (inkluz dik
barranija u esperta), jindika |i kien bzonn ta’ Zmien twil,
flewwel lok sabiex din |-istess evidenza tingabar, u fit-tieni
lok sabiex tigi evalwata u finalment twassal lill-gudikant
ghall-gudizzju tieghu. Minn evalwazzjoni tal-istess
allegazzjoni tal-atti, il-Qorti ma tistax ma tirrilevax li I-Qorti
Kriminali kellha volum kbir ta’ provi li gew migbura u li
ghalhekk, il-gustifikazzjoni tad-dewmien tohrog mill-istess
provi voluminuzi. II-Qorti tirrileva wkoll li ghalkemm kien
hemm xi talbiet ghal differiment, dawn ma jammontawx
ghal numru kbir u ghalhekk, iz-zmien hekk ‘mohli’ ghall-
istess zgur li ma jistax jitqgies bhala wiehed i jilledi d-

"Afol 14

drittijiet tar-rikorrenti odjern (anke tenut kont tax-xoghol u
I-provi li gew migbura fl-istess kawza).

“lI-Qorti trid tezamina wkoll I-allegat dewmien da parti tar-
rikorrent stess. M’hemmx fhiex wiehed jintilef, id-dewmien
sabiex tigi deciza I-kaz u li jkun attribwibbli ghar-rikorrent,
zgur li ma jifformax parti mit-talba ta’ dikjarazzjoni ta’
vjolazzjoni tad-drittijiet tal-bniedem, meta tali allegata
vjolazzjoni jkun ikkagunaha hu stess. Izda I-Qorti thoss li
|-fattur principali ghat-tul li hadu I-pro¢eduri kriminali kien
dovut ghall-volum kbir ta’ dokumentazzjoni u xhieda li gew
migbura quddiem I-istess Qrati ghaliex, kif diga’ kellha I-
opportunita’ /i tiddikjara I-Qorti, ghalkemm kien hemm xi
talbiet ghal differiment, dawn ma kienux tali li jammontaw
ghal ragunijiet imputabbli lir-rikorrent jew i jistghu jigu
interpretati b’mod i I-kawza principali tad-dewmien tal-
proceduri kien fil-fatt |-istess rikorrent. Kif diga’ intqal,
Jidher car li I-fattur principali ghad-dewmien kien il-volum
tax-xhieda u I-provi migbura u d-diffikultajiet relatati mal-
istess.

“Illi il-Qorti tinnota wkoll li permezz tal-affidavit tieghu®, r-
rikorrent ma jaghti ebda hjiel dwar kif jahseb li d-drittijiet
fundamentali tieghu gew vjolati, izda jikkoncentra biss fuq
il-fatti li diga’ gew decizi b’mod definittiv mill-Qorti tal-
Appell Kriminali.

“llli ghalhekk il-Qorti tara illi r-rikorrent ma sofra ebda
vjolazzjoni tal-artikolu 6.

‘Dwar l-allegat ksur tad-dritt tal-presunzjoni tal-
innocenza tar-rikorrenti.

“Illi I-Artikolu 39 subartikolu (5) tal-Kostituzzjoni ta’ Malta
Jaghid li: ~ “Kull min jigi akkuzat b’reat kriminali ghandu jigi
meqjus i jkun innocenti sakemm jigi pruvat jew ikun
wiegeb li huwa hati: Izda ebda haga li hemm fi jew
maghmula skond [l-awtorita ta’ xi ligi ma titqies li tkun
inkonsistenti ma’ jew bi ksur ta’ dan is-subartikolu safejn
dik il-ligi timponi fuq xi persuna akkuzata kif intqal qabel il-
piz tal-prova ta’ fatti partikolari”’

8 Afol. 14

‘i I-Artikolu 6(1)(2) tal-Ewwel Skeda tal-Att Dwar il-
Konvenzjoni Ewropea (Kap. 319) tal-Ligijiet ta’ Malta jghid
hekk:

“Kull min ikun akkuzat b’reat kriminali ghandu jigi meqjus i
Jkun inno¢enti sakemm ma jigix pruvat hati skond il-ligi”

“llli r-rikorrent jibbaza t-talba tieghu ghal dikjarazzjoni f'dan
IS-sens abbazi tal-oneru tal-prova li hija imposta fuq I-
imputat ai termini tal-Artikolu 77 tal-Ordinanza dwar id-
Dwana, illi jghid illi huwa I-imputat li ghandu jipprova li hu
hallas id-dazju, minflok li I-prosekuzzjoni tipprova li dak id-
dazju ma thallasx. Min-naha taghhom, [-intimati
jikkontendu li fl-ewwel lok il-bi¢¢a I-kbira tar-reati li nstab
hati taghhom ir-rikorrent ma kienux jaqghu taht |-
Ordinanza msemmija (u ghalhekk l-argument tal-
inverzjoni tal-allegata presunzjoni tal-innocenza mhux
applikabbli), filwaqt li ghal dawk ir-reati li jaqghu taht |-
Ordinanza msemmija, jirrilevaw Ii l-argument tar-rikorrent
mhux gust ghaliex kull ma jaghmel [-Artikolu 77 tal-
Ordinanza huwa Ii jpoggi l-oneru tal-prova tal-hlas tad-
dazju fuqg l-imputat wara li I-prosekuzzjoni tkun stabbiliet I-
ezistenza ta’ fatti u Cirkustanzi li jkunu jitolbu spjegazzjoni.
[I-Qorti tirrileva wkoll illi |-fatt Ii fxi reati partikolari I-oneru
tal-prova jaga’ fuq I-imputat (u dan ai termini tat-tieni parti
tal-Artikolu 39(5) Citat aktar il fuq, huwa kontemplat mill-
Kostituzzjoni ta’ Malta stess li jiddikjara bl-aktar mod car li
skond l-oneru ma jmurx kontra u zgur li ma hu l-ebda
prova ta’ ksur tad-dritt tal-bniedem tal-presunzjoni tal-
inno¢enza.  Fuq dan I-istess argument, din il-Qorti
taghmel referenza ghall-kawza fl-ismijiet Salabiaku vs
France® u Pham Hoang vs France' fejn gie stabbilit illi
prezunzjoni ta’ fatt ma tilledix id-drittijiet salvagwardjati
mid-dritt ta’ smiegh xieraq.

“llli min-naha tieghu r-rikorrent jikkontendi** /i ghalkemm |-
istat ghandu I-poter li jimponi ‘presumptions of fact or of
law”, dawn necessarjament iridu jkunu limitati sabiex I-

® Deciza mill-Qorti Ewropea nhar is-7 ta’ Ottubru 1988
2 Deciza mill-Qorti Ewropea nhar il-25 ta’ Settembru 1992
™ Ara n-Nota ta’ Osservazzjonijiet tieghu esebita a fol 387, b’referenza partikolari ghal fol 395

interessi tal-imputat jigu salvagwardjati.  Din il-Qorti
tirrileva li anke mid-dicitura tal-gurisprudenza citata mir-
rikorrent stess fin-nota ta’ sottomissjonijiet tieghu, jirrizulta
li I-Qorti Ewropea tirrikonoxxi li tali inverzjoni tal-prova ma
jmurx kontra d-drittijiet tal-bniedem. 1I-Qorti tghid i dan
ghandu jsir b’'mod limitat pero’ din id-dikjarazzjoni
m’ghandhiex tigi interpretata b’mod wiesgha tant li twassal
ghall-konkluzjoni assurda li tali inverzjoni effettivament
tikser id-drittijiet tal-bniedem. 1l-Qorti Ewropea anzi
tikkwalifika tali dritt jew poter li ghandu I-istat sabiex
taccerta ruhha Ii l-ebda stat ma jmur oltre dawk il-
parametri li huma accettabbli u li huma konformi mal-
principji ta’ gustizzja naturali fi process gudizzjarju. Tenut
kont ta’ dan kollu, u tenut kont tal-fatt li din I-inversjoni tal-
oneru tal-prova hija limitata ghal numru ta’ reati biss u
xorta wahda hemm kull possibilita’ lill-imputat sabiex
iressaq il-provi tieghu fis-sens illi ghandu jigi ezonerat mill-
akkuzi migjuba kontrih, il-Qorti thoss li m’hemm ebda bazi
ghal xi argument fis-sens li I-Istat mar lil hinn mill-
parametri msemmija mill-Qorti Ewropea.

“Ikkunsidrat :

“Ili 1I-Qorti taghmel referenza ghas-sentenza moghtija fil-
kawza fl-ismijiet IlI-Pulizija vs Anthony Grech Sant
dec¢iza nhar id-29 ta’ Novembru 1989 mill-Qorti
Kostituzzjonali, fejn il-Qorti ghamlet referenza ghall-
insenjamenti ta’ Jacobs li jghid: “What the principle of
presumption of innocence requires here is just that the
court should not be predisposed to find the accused guilty
and second that it should at all times give the accused the

1

benefit of the doubt on the rule ‘in dubio pro reo”.

‘i iI-Qorti tissottometti wkoll li, minkejja li ghal dak i
jirrigwarda r-reati kontemplati taht I-Ordinanza msemmija,
l-oneru tal-prova kien fuq l-istess imputat, bl-ebda mod ma
jista’ jinghad li r-rikorrent ma inghatax il-benefi¢c¢ju tad-
dubju msemmi fis-sentenza fil-kawza IlI-Pulizija vs
Anthony Grech Sant Ccitata aktar il fuq fdan il-gudikat (u
dan hu kkonfermat u vverifikat ukoll mill-atti tal-istess
proc¢eduri kriminali).

‘i I-Qorti tirreferi wkoll ghas-sentenza moghtija fil-kawza
fl-ismijiet Allenet de Ribemont v France®, fejn il-Qorti
Ewropea irreteniet i

““The presumption of innocence...will be violated if a
judicial decision concerning a person charged with a
criminal offence reflects an opinion that he is guilty before
he has been proved guilty according to law. It suffices,
even in the absence of any formal finding, that there is
some reasoning suggesting that the court regards the
accused as quilty... Moreover, the Court reiterates that the
Convention must be interpreted in such a way as to
guarantee rights which are practical and effective as
opposed to theoretical and illusory... The Court considers
that the presumption of innocence may be infringed not
only by a judge or court but also by other public
authorities”

“Ikkunsidrat :

“Illi il-Qorti tirrileva illi I-oneru tal-prova fil-kamp Civili huwa
ferm differenti minn dak applikabbli fil-kamp kriminali.
F’dan Il-istadju, il-Qorti tirreferi ghall-kawza fl-ismijiet Stella
Borg vs Joseph Cassar et deciza nhar il-25 ta’ April
2002 mill-Prim’Awla tal-Qorti Civili fejn il-Qorti qalet hekk :

““lI-gudikant, fil-kamp civili, ghandu jiddeciedi fuq il-provi li
Jkollu quddiemu, meta dawn jinducu fih dik ic-Certezza
morali li kull tribunal ghandu ffittex, u mhux fuqg semplici
possibilitajiet; imma dik ic-Certezza morali hija bizzejjed,
bhala li hi bazata fuq il-preponderanza tal-probabilitajiet. U
dan ghad-differenza ta' dak li japplika fil-kamp kriminali,
fejn il-htiega trid tirrizulta minghajr ma thalli ebda dubju
ragonevoli’.

‘i dwar l-apprezzament tal-provi (sabiex il-Qorti tasal
ghall-konkluzjoni ta’ htija minghajr ebda dubju ragonevoli),
iI-Qorti taghmel referenza ghall-kawza fl-ismijiet II-Pulizija
(Spetturi Peter Paul Zammit u Sandro Zarb) vs

2 ECHR: 23 ta’ Jannar 1995

VICTOR GAUCI®® deciza nhar is-26 ta’ Jannar 2001 mill-
Qorti tal-Appell Kriminali fejn gie dikjarat Ii:

“lI-Qorti qatt ma tista’ issib htija fxi hadd meta I-provi
jJistghu jwasslu biss sal-grad tal-possibbli, jew tal-
probabbli, jew in bazi ta’ suspetti biss”’.

“lI-Qorti tirrileva li I-apprezzament tal-provi jaga’ taht il-
funzjoni tal-Qorti Kriminali u tal-Qorti tal-Appell Kriminali.
Din il-Qorti kif presjeduta m’ghandhiex il-funzjoni li tkun il-
Qorti tat-tielet istanza. Hija I-Qorti tal-Appell li ghandha I-
poter li tara u tivverifika jekk I-ewwel Qorti, fuq il-provi li
kellha quddiemha, setghetx ragjonevolment tasal ghall-
konkluzjoni li waslet ghaliha jew le. Huwa fkaz li I-Qorti
tal-Appell thoss li I-ewwel Qorti ma setghetx tasal ghall-
konkluzjoni li waslet ghaliha l-ewwel Qorti li I-Qorti tal-
appell tiddisturba l-apprezzament tal-provi maghmul mill-
ewwel Qorti. Fi ftit kliem, il-Qorti tal-Appell ma
tirrimpjazzax id-diskrezzjoni fl-apprezzament tal-provi
ezercitata mill-Ewwel Qorti, izda taghmel apprezzament
approfondit tal-istess biex tara jekk dik |-Ewwel Qorti
kienetx ragjonevoli fil-konkluzjoni taghha. Dan qieghed
Jinghad fid-dawl tas-sentenzi moghtija fil-kawzi fl-ismijiet
lI-Pulizija vs. Raymond Psaila et', Ir-Republika ta’
Malta vs. George Azzopardi®®, ll-Pulizija vs. Carmel
sive Chalmer Pace® u ll-Pulizija vs Anthony Zammit'’.
Jirrizulta b’mod ampju Ii r-rikorrent inghata kull
opportunita’ possibbli i jgib il-provi necessarja Ssabiex
jJiskolpa ruhu, u dan hu evidenzjat anke mill-istess atti. |Illi
fid-dawl tal-allegat ksur tad-dritt fundamentali tar-rikorrenti
ghall-presunzjoni tal-innocenza, I-Qorti, filwaqt li terga’
taghmel referenza ghat-tieni parti tal-Artikolu 39(5) tal-
Kostituzzjoni, tagbel mal-argument tal-intimati, u ¢ioe’ Ii r-
rikorrent, minkejja li ghandu [-oneru tal-prova fuqu,
ghandu dejjem il-possibilita’ li jressaq dik il-prova ta’ hlas,
specjalment in vista tal-fatt li I-akkuza in kwistjoni ddur fuq
hlas li kellu jsir u illi allegatament ma sarx. Ghalhekk il-
prova da parti tal-prosekuzzjoni, se mai il-kwistjoni hija

2 Appell Numru 194/2000

¥ Deciza nhar it-12 ta’ Mejju 1994
5 Deciza nhar |-14 ta’ Frar 1989
% Deciza nhar il-31 ta’ Mejju 1991
Y Deciza nhar il-31 ta’ Mejju 1991

dejjem dik li I-imputat ma hallasx (ghaliex dak huwa r-reat
kontemplat). Jekk imbaghad I-imputat igib dik il-prova
biex iwaqqa’ I-argument u |-kaz tal-prosekuzzjoni, allura |-
Istess imputat ikun irnexxielu jipprova dak li jkun ged
isostni. Tenut kont tar-reati in kwistjoni (ghalkemm dan
b’mod parzjali stante li r-reati li taghhom ir-rikorrent instab
hati ma kienux kollha kontemplati fl-Ordinanza
msemmija), il-Qorti tikkonkludi i ma tirrizulta I-ebda
vjolazzjoni tad-dritt tar-rikorrernti ghall-presunzjoni tal-
inno¢enza.

‘Dwar l-allegazzjoni li s-sentenza mertu tal-kaz odjern
inghatat abbazi ta’ provi mhux ammissibbli.

“ll-Qorti, minghajr ma tidhol fil-mertu tal-allegazzjoni tar-
rikorrent (u li dwarha ma jsemmi xejn fl-affidavit tieghu'®),
tirrileva li din il-Qorti m’hijiex Qorti tat-tielet istanza u
ghalhekk, gialadarba |-kawza hija res judicata (stante i
giet deciza mill-Qorti tal-Appell Kriminali), din il-Qorti
m’ghandha bl-ebda mod terga’ tiftah il-proc¢eduri dwar il-
mertu tal-istess. F’dan I-istadju, ssir referenza ghall-
kawza fl-ismijiet Agnes Gera de Petri Testaferrata
Boni¢i Ghaxaq vs L-Avukat Generali u I
Kummissarju ta’ I-Artijiet'”® deciza nhar il-11 ta'
Novembru, 2008 mill-Prim’Awla tal-Qorti Civili, fejn saret
riferenza ghall-kawza fl-ismijiet Dr. Jose’ Herrera noe vs
Anthony Cassar et noe, deciza nhar il-5 ta’ Ottubru 1992
mill-Qorti ta’ I-Appell Kummerdjali fejn gie dikjarat illi:

““Sentenza li ghaddiet ‘in giudicato’ jigifieri li ma tistax
tappella minnha izjed, hija mizmuma bhala tajba u sewwa
u tal-haqq — res judicata pro veritate habetur — jigifieri I-
fundament ta’ I|-‘actio’ u ta’ I-‘exceptio judicati’ hija
preskrizzjoni legali”;

“Ghalhekk il-Qorti, una volta ma jezistix appell minn appell
u ghalhekk, il-kawza deciza mill-Qorti tal-Appell Kriminali
hija wahda definittiva, tqis dik is-sentenza bhala tajba u
sewwa. Ghalhekk, m’hemm ebda lok ghal din il-Qorti

1 Afol 34
¥ Citazz. Nru. 327/2007

Pagna 12 minn 25
Qrati tal-Gustizzja



Kopja Informali ta' Sentenza

Sabiex terga’ tiftah il-proceduri kriminali li ghaddew in
gudikat.”

5. lIli b’Rikors imressaq minnu fit-18 ta’ April, 2012, ir-
rikorrent appella mill-imsemmija sentenza billi, ghar-
ragunijiet hemm b’reqga u fit-tul imfissra, ganqal erba’
aggraviji:

(@) li dwar id-dewmien fis-smigh tal-kaz tieghu, I-Ewwel
Qorti ma qisitx aspetti ewlenin u ta’ siwi, imma wagqgfet fuq
id-dikjarazzjoni li I-kazwa kienet wahda komplessa;

(b) li -Ewwel Qorti stharrget b’'mod Zzbaljat it-thaddim tal-
prezunzjonijiet li  johorgu mil-ligi, meta ghamlet
apprezzament hazin kemm tal-fatti u kif ukoll tal-ligi;

(¢) li I-ilment dwar is-sejbien ta’ htija fih fuq provi mhux
ammissibbli ma kienx biex I-Ewwel Qorti taghmilha ta’
‘gorti ta’ appell” fuq is-setghat tal-Qorti tal-Appell
Kriminali, izda biex tistharred jekk inkisirx tassew il-jedd
tieghu ghal smigh xieraq billi ntuzaw kontrih provi li ma
kellhomx jithallew jitressqu mill-Qorti li quddiemha tmexxa
I-kaz tieghu; u

(d) Ii I-Ewwel Qorti nagset li taghraf li huwa nstab hati
minn qorti li haddmet ir-regola tal-glib tal-piz tal-prova ghal
reati fejn dik ir-regola ma kenitx tghodd;

6. L-intimati, bi Twegiba taghhom tas-27 ta’ April,
2012, merew kull wahda mill-erba’ aggraviji tal-appellant u
fissru ghaliex, fil-fehma taghhom, l-appell ma jmissux
jintlaga’ u li s-sentenza appellata ghandha titgies tajba;

7.  B'degrieti moghtija fl-20 ta’ Mejju, 2012, u t-28 ta’
Mejju, 2012, saru s-surrogi mehtiega biex din il-Qorti tkun
kostitwita wara l-astensjoni ta’ tnejn mill-imhallfin li kienu
jaghmlu parti minnha;

8. Ghalkemm |-erba’ aggravji tar-rikorrent appellant
imissu l-istess jedd fundamentali — jigifieri |-jedd ghal
smigh xieraq — kemm taht il-Kostituzzjoni u kif ukoll taht il-

Konvenzjoni, huwa xieraq li I-erba’ aggraviji jitgiesu kull
wiehed ghalih;

Fatti li joqoghdu ghall-kaz

9. Jixraqg ukoll li I-Qorti taghti I-qafas tal-fatti Ii jghoddu
ghall-kaz. F'xi zmien matul 1-1992, |-appellant bhala
direttur ta’ kumpannija bl-isem ta’ Eloise Limited, kien
ingabar mill-Pulizia biex jghinhom fi stharri§ li kien
gieghed isir b’rabta ma’ l-uzu ta' timbri foloz tad-
Dipartiment tad-Dwana, |li kien ged iwassal biex
merkanzija tinhareg minn dak id-Dipartiment bla ma jkun
thallas id-dazju fugha,;

10. FI-1 ta’ Lulju, 1992, ghall-habta tas-sitta ta’
filghaxija, I-appellant halla stqarrija lill-Pulizija®®. 1l-Pulizija
ikkonfiskat ukoll ghadd ta’ dokumenti, kotba tan-negozju u
diski elettromanjeti¢ci b’taghrif fihom, u ’I quddiem
esebiethom fil-pro¢eduri mnedija kontrih;

11. Fil-25 ta’ Novembru, 1992, u wara talba li saret mill-
Agent Kontrollur tad-Dwana b'ittra tieghu tad-9 ta’ Ottubru,
1992, il-Pulizija Ezekuttiva ressqet lill-appellant taht arrest
quddiem il-Qorti tal-Magistrati (Malta) bhala Qorti
Istruttorja mixli b’ghadd ta’ reati kemm tant il-Kodici
Kriminali (Kap 9 tal-Ligijiet ta’ Malta) u kif ukoll taht I-
Ordinanza tad-Dwana (Kap 37) u tal-Att XXXI tal-1989. L-
appellant kien inghata I|-helsien mill-arrest u, kwazi kull
darba li talab lill-Qorti biex thallih isiefer minn Malta, t-
talba tieghu ntlaqghet;

12. Kien fl-10 ta’ Lulju, 1997 li |-Avukat Generali,
permezz ta’ Nota, ta I-kunsens tieghu li I-kaz tal-appellant
jitmexxa bi pro¢edura sommarja, ghal liema fehma fit-23
ta’ Lulju, 1997, l-istess appellant iddikjara li ma kellux
oggezzjoni. In-Nota kienet issemmi whud biss mir-reati li
l-appellant kien inxtela bihom meta tressaq originarjament
quddiem il-Qorti Istruttorja;

2 Dok “KB1”, f'pagg. 280 — 2 tal-process

13. It-tressiq tal-provi nghalagq fNovembru tal-1999, u
ghalkemm id-difiza kienet ghadha ma ddikjaratx li ghalget
il-provi taghha, fis-smigh tal-24 ta’ Frar, 2000, il-Qorti tal-
Magistrati (Malta) bhala Qorti ta’ Gudikatura Kriminali,
lagghet it-talba tal-Prosekuzzjoni biex thalliha tressaq is-
sottomissjonijiet taghha bil-miktub. Fit-23 ta’ Mejju tal-
2000%, il-Prosekuzzjoni ressqet in-Nota ta’ Sottomsjonijiet
taghha. Id-difiza ittrattat il-kaz fit-8 ta’ Gunju, 2001%,
fliema jum il-kawza thalliet ghas-sentenza;

14. B’sentenza moghtija mill-Qorti tal-Magistrati (Malta)
bhala Qorti ta’ Gudikatura Kriminali fit-13 ta’ Mejju, 20027,
u ghar-ragunijiet hemm moghtijin, l-appellant ma nstabx
hati tal-akkuzi mressga kontrih u mehlus minn kull piena u
htija.  ll-Prosekuzzjoni appellat minn dik is-sentenza
b'’nota mressqa fis-16 ta’ Mejju, 2002%*, u I|-Avukat
Generali ressaq ir-Rikors tal-Appell relattiv fit-28 ta’ Mejju;

15. Wara li zewg imhallfin li quddiemhom kien assenjat
l-appell astjienew milli jisimghu I-kawza, l-ewwel smigh
effettiv tal-appell sar fl-20 ta’ Jannar, 2003. Dak inhar, id-
difensur tal-appellant Avukat Generali ittratta |-appell.
Wara zewq differimenti mitluba mid-difiza tal-appellat, |-
istess difensur tal-appellat ittratta I-kaz fis-smigh tas-26 ta’
Gunju, 2003, filwaqt li I-appellant Avukat Generali ghamel
ir-replika waqt is-smigh tal-11 ta’ Novembru, 2003. ll-kaz
thalla ghas-sentenza fit-12 ta’ Dicembru, 2003;

16. II-Qorti tal-Appell Kriminali tat is-sentenza li minnha
l-appellant  ressaq I|-ilment  tal-ksur  tal-jeddijiet
fundamentali tieghu fdin il-kawza, fil-15 ta’ Lulju, 2004*°,
billi rriformat is-sentenza moghtija mill-Qorti tal-Magistrati
billi ikkonfermatha fejn ma sabitx lill-appellant hati taht
uhud mill-akkuzi, imma galbitha safejn sabitu mhux hati
tant l-artikoli 62(f)(g)(k) u (m) tal-Kap 37 u l-artikoli 7(1) u
12(1) tal-Kap 336 u l-artikoli 184 u 308 tal-Kodic¢i Kriminali.
Ghaddiet biex tikkundannah ihallas multa ta’ erba’ mija u
disgha u tmenin elf disa’ mija u erbgha u hamsin lira

2 Pagg. 865 — 873 tal-atti tal-process kriminali
2 pagg. 885 sa 892 tal-atti tal-process kriminali
2 Ara pagg. 189 sa 200 tal-process

2 Pag. 928 tal-atti tal-process kriminali

% Ara pagg. 42 sa 73 tal-process

Maltija u hamsa u disghin ¢entezmi (Lm 489,954.95) i
tirrapprezenta |-multa u l-ammont ta’ dazju dovut bhala
levy. Tat lill-appellant Zmien ta’ sitta u tletin (36) xahar
biex ihallas lI-imsemmija multa f'rati kull xahar, u bl-effett li
I-multa tinbidel fi priQunerija fkaz li [-appellant jongos mill-
hlas ta’ mgar wahda mill-hlasijiet ta’ kull xahar;

17. L-appellant fetah din il-kawza fis-26 ta’ Lulju, 2004;

Dwar I-ilment tad-dewmien li hadu I-proc¢eduri
kriminali

18. Fir-Rikors promotur tieghu, ir-rikorrent jishaq li |-kaz
tieghu quddiem il-Qorti ta’ kompetenza kriminali ma
nghatax smigh xieraq fi zmien ragonevoli u dan ghaliex
ghal reati li kienu allegatament sehhew bejn Ottubru tal-
1989 u Gunju tal-1991, is-sentenza ahharija nghatat
fLulju tal-2004. Huwa jqis li dan it-tul ta’ zmien ma jistax
jitgies bhala wiehed ragonevoli bl-ebda tigbid tal-
immaginazzjoni. Huwa jghid li dan it-tul ta’ zmien, flimkien
mal-fatt |i |-Prosekuzzjoni kienet ikkonfiskatlu d-
dokumentazzjoni u t-taghrif tan-negozju kollu rilevanti
ghaz-zmien li ghalih kien mixli, cahhditu milli jista’ jressaq
l-ahjar difiza ghall-kaz tieghu. Minbarra dan, fir-Rikors tal-
Appell tieghu, ir-rikorrent appellant igis li I-Ewwel Qorti ma
tatx il-piz mehtieg lill-ilment tieghu u jghid li din stkennet
wara |-fehma Ili I-kaz tieghu kien wiehed kompless u
komplikat li kien jitlob il-gbir ta’ hafna provi bla ma fliet
tassew kif tmexxa I-kaz tieghu u semmiet gurisprudenza li
gajla kienet tghodd ghall-kaz imressaq minnu;

19. L-Ewwel Qorti ma sabitx li s-smigh tal-kaz kriminali
kontra l-appellant kien gablu ksur tal-jedd ghal smigh fi
zmien ragonevoli. Hija waslet ghal dik il-fehma wara li
gieset li |I-fattur ewlieni kien il-“volum kbir ta’
dokumentazzjoni u xhieda li gew migbura quddiem I-istess
Qrati”;

20. Din il-Qorti jidhrilha li I-ilment tal-appellant m’huwiex
misthoqq u, wara li gieset il-fatti u ¢-¢irkostanzi kollha tal-
kaz u rat |-atti rilevanti tal-procedimenti taht ezami, issib i
ghandha tagbel mal-konkluzjoni milhuga mill-Ewwel Qorti;

21. Minghajr ma ghandha ghalfejn ittenni I|-principji li
ssemml s-sentenza appellata u li llum huma accettati
minn kulhadd, din il-Qorti ma tistax tacc¢etta I-ilment tal-
appellant biss billi tqis it-tul taz-zmien li ghadda bejn meta
tressaq b’arrest u meta I-kaz ingata’ b’'mod definittiv mill-
Qorti tal-Appell Kriminali. Huwa minnu li mgar jekk
persuna mixlija b’reat tinheles minn kull akkuza, xorta
wahda tista’ tressaq ilment ta’ ksur ta’ jedd ghal smigh
xieraq talli |-kaz taghha jkun ha hafna zmien biex
intemm?, izda dan il-kejl irid tabilfors jittiehed fil-gafas tal-
procediment kollu u b’gies tac-Cikorstanzi li sejrin
jissemmew hawn taht;

22. ll-gies tad-dewmien fit-tmexxija ta’ procedura
quddiem qorti ghall-finijiet ta’ Iment ta’ ksur tal-jedd ta’
smigh xieraq fi zmien ragonevoli ghall-finijiet tal-
Kostituzzjoni u tal-Konvenzjoni, jitkejjel fuq tliet
konsiderazzjonijiet — (i) il-komplessita’ tal-kaz, (ii) I-imgiba
ta’ min ikun qed iressaq I-ilment u (i) s-sehem tal-
awtoritajiet kon¢ernati fid-dewmien — li ma’ I-ahhar wahda
minnhom illum jitgies ukoll (iv) is-siwi ta’ dak li I-parti
ghandha xtitlef u tirbah mill-kaz taghha quddiem il-grati;

23. Meta wiehed iqgieghed i¢-cCirkostanzi tal-kaz u z-
zmien rilevanti ghall-ilment tal-appellant, u jkejjilhom mal-
kriterji hawn fug imsemmija, wiehed ma jistax jasal ghall-
fehma li kien hemm dewmien mhux gustifikabbli fis-smigh
tal-kaz tieghu. 1z-Zzmien mehud biex effettivament il-kaz
twassal ghall-ghoti tas-sentenza mill-Qorti tal-Appell
Kriminali ma kienx wiehed |i jagbez iz-zminijiet i
normalment wiehed jistenna fdak I-istadju tal-proceduri u
fil-gafas tal-ghadd ta’ kazijiet li jinstemghu minn dik il-
Qorti. I¢-Cirkostanzi kollha juru li, safejn il-Qorti kienet
kostitwita kif imiss, hadet hsieb li tmexxi I-kaz b’ghaqgal u
b’heffa li tat liz-zewg partijiet iz-zmien xieraq u minnhom
mitlub biex iressqu s-sottomissjonijiet taghhom. |z-zmien li
hadet il-Qorti biex tat is-sentenza jaga’ wkoll fil-parametri
ta’ zmien ragonevoli mistenni. Minbarra dan, fl-ebda parti
mis-sottomissjonijiet tal-appellant ma jsemmi li d-dewmien

% K. Reid A Practitioner’s Guide to the European Convention on Human Rights (3" Edit), par 11A-136, pag.
162

li minnu jilminta kien jirreferi ghaz-zmien li I-kaz tieghu
kien qieghed fl-istadju tal-appell, izda jirreferu kollha
kemm huma ghaz-zmien li I|-kawza kienet gqieghda
titmexxa quddiem il-Qorti tal-Magistrati;

24. Ghalkemm l-appellant jixhet hafna mill-htija ta’ dak i
jhoss li huwa dewmien ingustifikat fuq il-Prosekuzzjoni,
ezami xieraq tal-atti tal-kawza juri li r-rejalta’ kienet izjed
minn hekk. ll-kaz tal-appellant kien gieghed jitmexxa fil-
gafas ta’ azzjonijiet Judizzjarji ohrajn marbuta mal-istess
fatti; I-imsemmija azzjonijiet kienu jinvolvu indagni fghadd
kbir ta’ dokumenti dipartimentali fejn kellhom x’jagsmu
bosta nies, mhux biss minn hdan id-Dipartiment tad-
Dwana, imma wkoll minn barra; il-procedimenti kienu
geghdin jitmexxew quddiem qrati presjeduti minn
gudikanti differenti; hafna miz-zmien ittiehed biex intemm
it-tiftix i kellu jsir biex jitlestew ir-rapporti tal-esperti
mgabbda mid-Dipartiment; hared ukoll li |I-provi mressqga
(li I-appellant iqgis li bosta minnhom kienu irrilevanti ghall-
kaz tieghu u servew biex itawlu bla bzonn is-smigh tal-kaz
tieghu) kienu mehtiega ghall-Qrati u ntuzaw minnhom biex
jaslu ghall-fehmiet taghhom fis-sentenzi moghtija,
minkejja li I-konkluzjonjiet ma kenux I-istess;

25. Ghalhekk, dan I-ilment tal-appellant m’huwiex tajjeb
u mhux sejjer jintlaqa’;

Dwar |-ilment ghall-ksur tal-prezunzjoni tal-inno¢enza
u I-glib tal-piz tal-prova.

26. L-appellant isejjah dan [-ilement tieghu bhala I-
“‘argument ewlieni” tieghu. Hu fassal dan I-ilment tieghu
fuq zewg kawzali. Fl-ewwel wahda, qal li s-sentenza
moghtija mill-Qorti tal-Appell Kriminali kienet gabet fix-xejn
il-prinCipju li huwa dejjem kellu jitgies inno¢enti sakemm
jinstab hati. Fit-tieni wahda, qal li nkiser il-prin¢ipju li, fkaz
ta’ dubju, dan ghandu jmur favur il-parti akkuzata u mhux
kontrin. Huwa qal li dawn iz-zewg principji jibqghu fis-
sehh ukoll meta I-ligi tistabilixxi |-glib tal-piz tal-prova, li,
madankollu, dejjem izomm bla mittiefes il-jedd
fundamentali ghal smigh xieraq. Jixli lill-Qorti tal-Appell

Kriminali li bniet is-sentenza taghha fuq sensiela ta’
prezunzjonijiet li marru lil hinn mill-bilan¢ li kellu jinzamm
bejn il-glib tal-piz tal-prova u I-harsien tal-jedd
fundamentali msemmi. Zied jghid ukoll li, minkejja li I-ligi
specjali kienet tahseb ghall-glib fil-piz tal-prova, kien jibga’
dejjem fuq il-Prosekuzzjoni I-piz li turi kif imiss I|-intenzjoni
tal-parti akkuzata, liema cirkostanza [|-Qorti tal-Appell
Kriminali huwa jishaq li nagset milli tapplika fil-kaz tieghu.
Fir-Rikors tieghu tal-appell, izid jghid li I-Ewwel Qorti
nagset milli tanalizza sewwa l-ilment tieghu kemm mill-
aspett fattwali u kif ukoll minn dak tad-dritt u jghid i
m’gharfitx tiddistingwi I-kwestjoni li kellha quddiemha.
Huwa jishaq li, quddiem il-Qorti tal-Appell Kriminali, ma
kienx fgaghda Ii jwettaq I-obbligu mqgieghed fuqu mill-
artikolu 77 tal-Kapitolu 37 tal-Ligijiet ta’ Malta u b’hekk ma
sata’ qatt ikollu smigh xierag b’harsien tal-prinCipju tal-
prezunta inno¢enza tieghu;

27. L-Ewwel Qorti gieset li dan I-ilment tal-appellant ma
kienx misthoqq u dan ghaliex sabet li I-glib tal-piz tal-
prova ta’ fatti fxi reati mahsub mil-ligi ma jmurx la kontra I-
Kostituzzjoni u langas kontra |-Konvenzjoni. Sabet ukoll,
bla ma terda’ tidhol fl-apprezzament li kien jikkompeti lill-
Qorti tal-Appell Kriminali fl-ghoti tas-sentenza attakkata, li
l-appellant ma weriex kif u ghaliex thaddmet hazin bi
hsara ghalih il-prezunzjoni tal-inno¢enza;

28. Din il-Qorti taghraf li |-prezunzjoni tal-inno¢enza
tfisser, fost |-ohrajn, li I-piz tal-prova jaga’ generalment fuq
il-prosekuzzjoni®’. Madankollu, dan ma ffissirx li fkull kaz
il-piz tal-prova irid ikun biss fuq il-prosekuzzjoni. L-artikolu
6(2) tal-Konvenzjoni u kif ukoll I-artikolu 39(5) tal-
Kostituzzjoni taghna jaghrfu dan, ftal-ahhar b’mod
espress permezz ta’ proviso. L-artikoli msemmija ma
humiex kontra li xi ligi tistipula ghal prezunzjonijiet ta’ fatt
jew ta’ dritt li jahdmu kontra I-persuna mixlija. lzda huwa
mistenni li |-Istat jillimita tali prezunzjonijiet b’mod
ragonevoli li jiehu gies tas-siwi ta’ dak li I-kaz jinvolvi u tal-
jeddijiet tad-difiza xierqa®®. Fost tali prezunzjonijiet i
tgiesu li ma jmorrux kontra I-imsemmija artikoli giet

2 Q.E.D.B. 6.12.1988 fil-kawza Barbera’, Messegue’ & Jabardo vs Spanja (Applik. Nru. 10590/83) par. 77
% Ara Q.E.D.B. 7.10.1988 fil-kawza Salabiaku vs Franza (Applik. Nru. 10519/83) par. 27-8

Pagna 19 minn 25
Qrati tal-Gustizzja



Kopja Informali ta' Sentenza

identifikata dik fejn direttur ta’ kumpannija jitgies hati ta’
offiza mwettga mill-kumpannija li taghha huwa direttur®;

29. Dan ghalhekk ifisser li, sakemm is-sejbien ta’ htija
jkun jidher Ii nstilet mill-ezistenza ta’ xhieda probativa fl-
atti processwali, |-imsemmija prezunzjoni tal-innocenza
ma titgiesx mittiefsa, ukoll jekk tali xhieda tkun indiretta;

30. Filwaqt li I-appellant jaghmilha ¢ara ghal aktar minn
darba li huwa bl-ebda mod ma qieghed iganqal il-
kwestjoni tas-siwi tal-ligi dwar il-glib tal-piz tal-prova,
jilminta mill-fatt li I-Qorti tal-Appell Kriminali ma tatx kaz
tal-fatt li, minhabba t-timbri foloz li allegatament intuzaw
fuq il-fatturi tieghu, hu ma kienx f'qaghda li jwettaq il-piz
tal-prova mistenni minnu li jipprova li sar il-hlas. Jghid
ukoll li dik il-Qorti wriet attitudni pregudikata kontrih
b’assocjazzjoni ma’ kazijiet ohrajn. Jghid li langas I-
Ewwel Qorti, fis-sentenza issa minnu appellata, ma tat
gies sewwa ta’ dan il-fattur importanti;

31. Din il-Qorti fliet sewwa I-atti tal-kawza u ssib li I-
appellant gieghed effettivament jipprova jwassalha biex
tistharreg il-mertu deciz u biex tippronunéja ruhha fuq I-
istess mertu li kien jaga’ biss fil-kompetenza tal-Qorti
Kriminali. Ghall-kuntrarju, u kif sejjer jinghad ’il quddiem,
huwa bizzejjed li din il-Qorti tara jekk il-Qorti tal-Appell
Kriminali kellhiex quddiemha [-evidenza probativa i
ssemmi fis-sentenza impunjata biex tqis jekk dik il-Qorti
agixxietx fil-parametri tas-setghat taghha u tatx decizjoni li
wiehed ragonevolment kien jista’ jasal ghaliha fid-dawl ta’
dawk il-provi. Huwa evidenti li, ladarba I-appellant
m’huwiex gieghed jattakka s-siwi tal-ligi, I-ilment tieghu
ghandu jitgies bhala kritika tal-mod kif il-Qorti tal-Appell
Kriminali applikat il-prezunzjoni fis-sentenza impunjata.
Hawn jerga’ jinghad li dan jidher li huwa tentattiv iehor tal-
appellant biex din il-Qorti tistharreg il-mertu nnifsu tas-
sentenza impunjata u mhux tassew fuq l-aspett tal-ksur
tal-prezunzjoni tal-inno¢enza li fuqu jrid jibni I-ilment
tieghu;

% KummE.D.B.10.12.1991 fil-kawza AG vs Malta (Applik. Nru. 16641/90)

32. |l I-fatt li I-Qorti tal-Appell Kriminali ghazlet, skond |-
appellant, li tislet fehma fuq il-provi li kellha quddiemha li
biha sabitu hati, ma jwassalx b’daqshekk ghall-konkluzjoni
li dik il-Qorti kisret il-jedd tieghu taht l-artikolu 6(2) tal-
Konvenzjoni. ll-fatt li x-xhieda setghet tigi interpretata
mod iehor jikkostitwixxi ¢irkostanza li, fil-parametri tas-
setghat li kellha fi hdanha [|-Qorti tal-Appell Kriminali,
setghet twettag fil-harsien shih tal-legalita’ u I-haqq.
Naturalment, kieku |-Qorti tal-Appell Kriminali fehmet il-
provi li kellha quddiemha fis-sens li jrid |-appellant kieku
dawn il-proceduri ma nbdew qatt. Imma dan huwa
sewwasew dak li din il-Qorti trid izzomm ’il boghod minnu,
u jigifieri, ma tridx tqis jekk is-sentenza fil-mertu marritx kif
l-appellant xtaq, imma jekk is-sentenza turix li I-gudikant
nagas li jhares il-jeddijiet fondamentali tieghu fl-ghoti
b’dak il-mod tas-sentenza attakkata;

33. Din il-Qorti ma tistax ma tqgisx ukoll li jirrizulta li ma
kienx minnu li l-appellant kien imfixkel milli, bil-mezzi
xierga, jwettaq dak li kien jitlob minnu I-artikolu 77 tal-Kap
37. Dan tghidu ghaliex is-sentenza moghtija mill-Qorti tal-
Magistrati (Malta) bhala Qorti ta’ Gudikatura Kriminali ma
sabitux hati tal-akkuzi li kellu kontrih, minkejja li hu kellu
dak il-piz. lzda I-fatt li I-Qorti tal-Appell Kriminali galbet dik
is-sentenza ma jgibx i I-appellant tgieghed fl-impossibilita’
fl-istadju tal-appell, il-Qorti li kienet gieghda tisma’ dak |-
appell ma semghet jew talbet I-ebda prova ohra mill-
partijiet;

34. Ghal din il-Qorti dan kollu ffisser i I-
konsiderazzjonijiet tal-Qorti tal-Appell Kriminali kienu
ezercCizzju ta' razjoCinju fuq il-fatti u I|-provi migbura
quddiem il-Qorti tal-Magdistrati. [l-Qorti tal-Appell Kriminal
kellha ghazla. L-ghazla ghamlitha u immotivatha. Fil-
fehma ta’ din il-Qorti, allura, jsegwi li ladarba dik il-Qorti
kellha ghazla u ghamlitha, mela ma huwiex il-kaz li
jinghad i I-morsa tal-glib tal-piz tal-prova xejnet il-
prezunzjoni  tal-inno¢enza  tal-appellant, = sakemm
m’huwiex qieghed jghid li, bl-appell u minghajru, t-triq
wahdanija li kellha I-Qorti tal-Appell kienet li tikkonferma s-
sentenza appellata mill-Avukat Generali;

35. Jidher, ghalhekk, li dak li I-appellant igis bhala
prezunzjonijiet applikati kontrih ingustament mill-Qorti tal-
Appell Kriminali kienu, fis-sewwa, konkluzjonijiet li dik il-
Qorti waslet ghalihom mill-atti processwali li kellha
quddiemha. Huma  konkluzjonijiet li  setghu
ragonevolment jittiehdu, u din il-Qorti, bhall-Ewwel Qorti,
ma ssib xejn fit-tehid taghhom li kien mhux ragunat (u
dan jinghad lil hinn minn jekk din il-Qorti tagbilx jew le
mal-mertu ta’ dak ir-raQunament). Dwar dan [-aspett
partikolari u biex ma ttawwalx aktar minn kemm mehtieg,
din il-Qorti tirreferi ghal sentenza taghha (diversament
presjeduta) tat-18 ta’ Gunju, 2008%*, li fiha
konsiderazzjonijiet ta’ siwi meta stharrget ilment i
jixxiebah ma’ dan u li din il-Qorti taghmilhom taghha®":

36. Meta wiehed igabbel I-imsemmija konsiderazzjonijiet
mal-osservazzjonijiet ta’ dritt li tahthom jinsabu mfissra d-
dispozizzjonijiet tal-artikolu 39(5) tal-Kostituzzjoni u tal-
artikolu 6(2) tal-Konvenzjoni, il-konkluzjoni li tasal ghaliha
din il-Qorti hija li l-appellant ma sehhlux juri li, fil-kaz
partikolari, sehh ksur tal-jedd tieghu li jitgies innocenti
sakemm instab hati;

37. Ghalhekk, lanqas it-tieni aggravju tal-appellant mhu
sejjer jintlaga’;

Dwar I-ilment [|i s-sentenza tal-Qorti tal-Appell
Kriminali kienet ibbazata fuq provi mhux ammissibbli.

38. Dwar dan l-aggravju l-appellant jghid li I-Ewwel Qorti
gatghet linja ghad-dritt billi waqfet fuq il-kostatazzjoni i
ladarba I-ligi ma taghtix appell minn appell, allura ma
hemm xejn li jwassal biex hija terga’ tiftah mill-gdid
proceduri li saru gudikat. Huwa jghid li jekk il-Qorti tal-
Appell Kriminali sabet htija fih, dan kien fuq provi li ma
messhomx kienu parti mill-atti ghaliex inkisbu minn wara
dahar il-Qorti;

% Fil-kawza fl-ismijiet Andrew Ellul Sullivan et vs 1l-Kummissarju tal-Pulizija et par 27 sa 41
# L-appellant ukoll jirreferi ghaliha fis-sottomissjonijiet imressqa minnu, f’pagg. 405 — 7 tal-process

39. Fir-rikors promotur, |-appellant kien fisser dan |-
iIment fis-sens li |-Qorti tal-Appell Kriminali strahet fuq
prova li tressqget mill-Prosekuzzjoni biss u jigifieri fuq
prova ex parte meta r-regoli tal-procedura kriminali jitolbu
li prova bhal din ma tkunx tghodd. Min-naha taghhom, I-
intimati appellati jghidu li ma kienx minnu li |-Qorti tal-
Appell Kriminali gaghdet biss fuq dik il-prova, u li fkull
kaz, il-prova li minnha jilminta l-appellant ma kenitx
irregolari;

40. Din il-Qorti ma tistax tilga’ dan l-aggravju. Fl-ewwel
lok, il-kwestjoni tas-siwi tal-provi dwar il-falsita’ tat-timbri
inkriminanti kienet wahda i |-partijiet iddibattew fis-
sottomissjonijiet estensivi taghhom kemm quddiem il-Qorti
tal-Magistrati u kif ukoll quddiem il-Qorti tal-Appell
Kriminali. Fit-tieni lok, ma harigx li matul is-smigh tal-kaz
quddiem il-Qrati ta’ kompetenza kriminali, d-difiza gatt
ganglet il-kwestjoni tal-inammissibilita’ tal-imsemmija provi
jew i¢cahhdet minn kull ghodda moghtija lilha mil-ligi biex
tistharreg u tattakka kull prova li ressqet il-prosekuzzjoni.
Fit-tielet lok, il-Qorti tagbel mal-intimati appellati meta
jghidu li ma jista’ jinghad bl-ebda mod li I-Qorti tal-Appell
Kriminali gaghdet biss fuq dik il-prova: ghalkemm kienet
prova mhux traskurabbli, jidher Ili [-Qorti tal-Appell
Kriminali sawret il-fehmiet u konvinzjoni taghha fuq provi
ohrajn li I-appellanti langas f'dawn il-pro¢eduri ma gieghed
jilminta minnhom;

41. Fid-dawl ta’ dawn il-konsiderazzjonijiet, din il-Qorti
ssib li ma jistax jinghad li I-pro¢ediment kontra I-appellant
xellef il-garanzija tal-harsien ghal smigh xieraq u lanqas
ma johrog li s-sentenza moghtija mill-Qorti tal-Appell
Kriminali iggib ksur tal-istess jedd. Ghal dawn ir-
ragunijiet, lanqas dan it-tielet aggravju ma huwa sejjer
jintlaqa’;

Dwar ir-reati taht il-Kodici Kriminali li dwarhom is-
sentenza applikat il-prezunzjonijiet tal-Ligi dwar id-
Dwana.

42. L-ahhar aggravju tal-appellant jinbena fuq it-tielet
kawzali mressqa minnu rir-rikors promotur. F’dik il-
kawzali huwa jghid li I-Qorti tal-Appell Kriminali tefghet
f'keffa wahda l-akkuzi kollha li kien mixli bihom kemm taht
I-Ordinanza dwar id-Dwana u kif ukoll taht il-Kodici
Kriminali, u filwaqt li applikat it-thaddim tar-regola tal-glib
tal-provi permessa fl-Ordinanza, sabet xorta wahda htija
fih ukoll taht xi dispozizzjonijiet tal-Kodi¢i Kriminali fejn dik
ir-regola ma tistax tithaddem. Fir-rikors tal-appell tieghu,
l-appellant jghid li I-Qorti tal-Appell Kriminali bdiet bl-
inverzjoni tal-prova taht |-artikolu 77 tal-ligi dwar id-Dwana
u baqgghet sejra bl-applikazzjoni hazina tal-prezunzjoni u
sabitu hati ta’ reati taht il-Kodi¢i Kriminali i ma
jippermettux  l-inverzjoni  tal-provi jew l-uzu ta’
prezunzjonijiet kontra I-imputat. Huwa jghid li, skond il-
Qorti tal-Appell Kriminali, b’dan il-mod, il-Prosekuzzjoni
giet li ma kellha tipprova xejn u li I-piz tal-provi waqga’ kollu
fuqu;

43. Qari tas-sentenza nnifisha moghtija mill-Qorti tal-
Appell Kriminali*? turi li dik il-Qorti iddikjarat espressament
li ghar-reati li dwarhom kien mixli r-rikorrent appellat,
“ljapplikaw ir-regoli generali tal-grad tal-prova i I-ligi
timponi fuq il-prosekuzzjoni bla ma tisposta I-oneru tal-
prova fuq l-appellat ad distinzjoni tal-ligi tad-Dwana fejn
japplika l-artikolu 77 kif gja rajna”. Dan juri li, kontra dak i
minnu jilminta l-appellant, ma huwa minnu xejn li I-Qorti
tal-Appell Kriminali ghagnet il-konsiderazzjonijiet taghha
dwar ir-reati kollha fhaga wahda bhallikieku din id-
distinzjoni m’ghamlithiex. Dan ifisser ukoll i, fil-
konsiderazzjonijiet ta’ dik il-Qorti, meta kienet gieghda
tevalwa u tizen il-provi li kellha quddiemha fl-atti tal-
proceduri kriminali, dik il-Qorti kienet iddikjarat li m’hijiex
sejra tuza kejl wiehed ghaz-zewd ghamliet ta’ reati li r-
rikorrent appellant kien mixli tahthom. Kemm hu hekk,
meta |-Qorti tal-Appell Kriminali fliet, wiehed wiehed, ir-
reati kontemplati mill-Kodi¢i Kriminali li bihom kien mixli |-
appellat, jidher li wzat il-kejl tal-piz tal-prova mistenni taht
iI-Kodi¢i u mhux dak li jghodd ghar-reati |-ohrajn tant I-

% Ara s-sentenza fil-parti intestata “Reati taht il-Kodici Kriminali”

Pagna 24 minn 25
Qrati tal-Gustizzja



Kopja Informali ta' Sentenza

Ordinanza. U sewwasew ghaliex m’uzatx l-istess kejl li
sata’ jintuza ghar-reati tanht |-Ordinanza, fil-kaz ta’ whud
mill-akkuzi helset lill-appellat minn kull htija tahthom. Jekk
sabet fhtija fl-appellant taht xi wiehed mid-dispozizzjonijiet
tal-Kodici Kriminali, dik il-Qorti galet ghaliex u ma jidhirx li
nqdiet bil-prezunzjonijiet tal-artikolu 77 tal-Ordinanza;

44. Ghal din il-Qorti, bhall-Ewwel Qorti gabilha, kull
ezami iehor lil hinn minn din il-konsiderazzjoni ewlenija
mibnija fuq konsiderazzjoni espressa ta’ dik il-Qorti tkun
gieghda sservi biss bhala stharrig mill-gdid tas-siwi tal-
operat tal-Qorti tal-Appell Kriminali fuq il-mertu maqtugh
minnha. Dan ir-rikorrent appellant ukoll jghid li jagbel li
m’ghandux isir u ma jridux isir;

45. F’dawn i¢-cirkostanzi, ghalhekk, din il-Qorti ma ssibx
li langas dan l-aggravju huwa tajjeb u sejra tichdu;

Decizjoni

46. Ghal dawn ir-ragunijiet, il-Qorti gieghda tiddisponi
mill-appell imressaq mir-rikorrent Sydney Ellul Sullivan billi
tichad l-istess appell u tikkonferma s-sentenza moghtija
mill-Ewwel Qorti, bl-ispejjez kontra lI-appellant.

< Sentenza Finali >

